
Vireshvara Stuti - 3

வீரேஶ்வரஸ்துதி: - 3

॥ வீரேஶ்வரஸ்துதி: - 3 - வாராணஸீநாதா²ர்சநம் ॥
ஸத்³ப⁴ஸ்மநாங்கா³நி விலேபயாமோ ருத்³ராக்ஷரத்தைஶ்ச விபூ⁴ஷயாம: ।
பஞ்சாக்ஷரம் பாபஹரம் ஜபாமோ வாராணஸீநாத² கிமாசராம:॥ 1॥
த⁴ர்மாணி ஸர்வாணி விவேசயாம: கர்மாண்யபாராணி விநாஶயாம: ।
ஶ்ரீபா⁴வலிங்க³ம் ஹ்ரு’தி³ பா⁴வயாமோ வாராணஸீநாத² கிமாசராம:॥ 2॥
குந்தை³ரமந்தை:³ ஶிவமர்சயாமோ வ்ரு’ந்தா³ரவ்ரு’ந்தா³ஶ்ரயமாஶ்ரயாம: ।
கௌ³ரீஸமேதம் ஸததம் ப⁴ஜாமோ வாராணஸீநாத² கிமாசராம:॥ 3॥
அஹர்நிஶம் ஸாத³ரமிந்தி³ராதி³வ்ரு’ந்தா³ரநாரீகவரீநிருத்³த⁴ம் ।
கௌ³ரீபதா³ம்போ⁴ஜயுக³ம் ஸ்மராமோ வாராணஸீநாத² கிமாசராம:॥ 4॥
பராத்பரம் யந்மஹதோ மஹாந்தம் யதே³கமவ்யக்தமநந்தரூபம் ।
தத்³வபமேதத்³த்⁴ரு’தி³ சிந்தயாமோ வாராணஸீநாத² கிமாசராம:॥ 5॥
காஶீபுரீவீதி²ஷு ஸஞ்சராமோ ப⁴வாதி³நாமாநி ஸதா³ வதா³ம: ।
ஶ்ரீபா⁴வமூர்திம் ப³ஹுதா⁴ நமாமோ வாராணஸீநாத² கிமாசராம:॥ 6॥
ஆராத்⁴யமேகம் ஶிவரூபமேவ விஶ்வம் புராணம் தமஸ: பரஸ்தாத் ।
அநந்தகோட்யர்கஸமம் ப⁴ஜாமோ வாராணஸீநாத² கிமாசராம:॥ 7॥
ஆநந்த³கல்லோலகுலாதிலோலலீலாவிலாஸாலயஶைலவாலாம் ।
த்வாம் காலகாலம் ச விலோகயாமோ வாராணஸீநாத² கிமாசராம:॥ 8॥
க³ங்கா³ம்ப⁴ஸா கும்ப⁴ஸமந்விதேந வாதேந ஶீதேந ஸுஶீதலேந ।
வீரேஶ்வரம் த்வாமபி⁴ஷிஞ்சயாமோ வாராணஸீநாத² கிமாசராம:॥ 9॥
ஜலாமலை: கோமலபி³ல்வபல்லவை: ஶ்ரௌதேந ஶுத்³தோ⁴ஜ்வலப⁴ஸ்மநா ச ।
வீரேஶ லிங்கா³நி ஸமர்சயாமோ வாராணஸீநாத² கிமாசராம:॥ 10॥
॥ இதி ஶிவரஹஸ்யாந்தர்க³தே வீரேஶ்வரஸ்துதி: - 3 - வாராணஸீநாதா²ர்சநம்
ஸம்பூர்ணம் ॥

ப்³ரு’ஹஸ்பதிஶதாநந்த³ஸம்வாதே³ வீரேஶ்வரஸ்துதிவர்ணநம்
-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 47। 80-89

